
 

                             
 

 

 

 

Datblygu Addysgeg Alwedigaethol 

Cynllunio i Fyfyrio 
 

 

Mae'r gweithdy undydd hwn, sy’n cael ei gyflenwi gan Panda Education and Training, yn cael ei ranariannu 

gan Gronfa Gymdeithasol Ewrop (ESF) trwy Lywodraeth Cymru. Anelir y gweithdy at diwtoriaid, 

hyfforddwyr ac aseswyr sy’n cyflenwi sesiynau i’w dysgwyr neu’n dysgu 1-1.  

 

Mae cynllunio addysgu a dysgu creadigol yn allweddol er mwyn llwyddo i ennyn diddordeb dysgwyr, ond ni 

all weithio ar ei ben ei hunan. Mae’n hanfodol bod ymarferwyr yn myfyrio (reflect) yn rheolaidd er mwyn 

sicrhau eu bod yn dal i wella a bod profiad y dysgwyr, yn ei dro, yn dal i wella hefyd. 

 

Mae llawer o rwystrau’n atal ymarferwyr rhag cynllunio'n effeithiol. Mae’r dyfeisiau yn y gweithdy hwn 

wedi’u creu gyda hyn mewn golwg ac fe’u cynlluniwyd o gwmpas y model ‘5-munud’ i wneud y broses mor 

hwylus ag y bo modd. Y nod yw sicrhau ei bod yn haws i ymarferwyr prysur fynd ati i gynllunio a myfyrio. 

 

Mae defnyddio dogfennau ‘5-munud’ sydyn a hawdd yn gallu’ch helpu i sicrhau bod proses barhaus o 

fyfyrio, gwerthuso, cynllunio a gwella yn rhan o’ch gwaith bob-dydd. 

 

Bydd y gweithdy hwn yn rhoi cynllun gwersi 5-munud i chi. Bydd yn canolbwyntio ar ansawdd y dysgu sy’n 

digwydd, egwyddorion metawybyddol chwilfrydedd, a dyfais fyfyrio (reflection tool) 5-munud i’w lawrlwytho 

a fydd yn hybu tiwtoriaid i fyfyrio am y cynllun a sut y gellir ei wella, mewn cylch diderfyn.   

 

Byddwn yn canolbwyntio hefyd ar ddiben a gwerth myfyrio, i ymarferwyr ac i ddysgwyr, a sut y mae’n 

cyfrannu at ymarfer gwych o ran dysgu ac addysgu. 

 

Erbyn diwedd y dydd, bydd y rhai sy’n bresennol wedi cael cyfle i:  

 Ganfod prif fanteision cynllunio ar gyfer dysgu trwy ddyfeisiau hawdd eu defnyddio 

 Gweld yr effaith a gaiff cynllunio a myfyrio effeithiol ar wahanol elfennau o’r broses ddysgu  

 Cael cyflwyniad i fodelau myfyrio sylfaenol 

 Gweld prif fanteision defnyddio myfyrio i ymarferwr 

 Gweld prif fanteision defnyddio myfyrio gyda dysgwyr 

 Rhoi cynnig ar wahanol ddyfeisiau ar gyfer cynllunio a myfyrio y gellir eu haddasu a’u defnyddio 

mewn gwaith bob-dydd 

 Dyfeisio cynllun tymor byr ar gyfer defnyddio dyfeisiau a drafodwyd ar y diwrnod 

 Cymryd templedau 5-munud i’w defnyddio’n syth mewn gwaith dysgu/asesu o ddydd i ddydd 

 

 



 

                             
 

 

 

 

Gweithdy’r Bore - Cynllunio  

Mae Grŵp A wedi’i fwriadu ar gyfer ei gyflenwi gyda Hyfforddeion/yn y dosbarth 

Mae Grŵp B wedi’i anelu at ei gyflenwi gyda Phrentisiaid/mewn asesiadau 

 

Nod: Cyflwyno’r rhai sy’n bresennol i waith cynllunio gwersi ac asesiadau gan ddefnyddio cynllun gwersi 5-

munud 

 

Erbyn diwedd y gweithdy, bydd y rhai sy’n bresennol wedi gallu: 

 Defnyddio templed cynllun gwersi 5-munud i gynllunio sesiwn/ymweliad asesu 

 Gweld y cysylltiadau â dysgu a’r manteision i’r dysgwr ym mhob adran o’r cynllun gwersi 5-munud 

 

Gweithdai’r Prynhawn - Myfyrio  

 

Gweithdy 1 

Nod: Cyflwyno’r rhai sy’n bresennol i ddyfais fyfyrio 5-munud i'w helpu i addysgu/asesu a datblygu 

 

Erbyn diwedd y gweithdy, bydd y rhai sy’n bresennol wedi gallu: 

 Myfyrio ar yr hyn a ddysgwyd yn sesiwn y bore gan ddefnyddio’r templed 5-munud i’w lawrlwytho 

 Gweld manteision ymarfer myfyriol ar gyfer ymarferwyr 

 

Gweithdy 2 

Nod: Cyflwyno’r rhai sy’n bresennol i ffyrdd o ddefnyddio myfyrio gyda dysgwyr i’w helpu i ddysgu a symud 

ymlaen 

 

Erbyn diwedd y gweithdy, bydd y rhai sy’n bresennol wedi gallu ystyried gweithgareddau myfyrio y gallant 

eu defnyddio gyda dysgwyr 

 Gweld sut y mae dysgu’n elwa o ddefnyddio dyfeisiau myfyriol gyda dysgwyr 

 Defnyddio nifer o wahanol ddyfeisiau myfyriol y gellir eu rhoi ar waith yn sydyn ac yn hawdd yn eu 

gwaith bob-dydd 


